МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ

ТӨСВИЙН БАЙНГЫН ХОРООНЫ  01 ДҮГЭЭР САРЫН 31-НИЙ 
ӨДӨР /ДАВАА ГАРАГ/-ИЙН ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-5

	2.
	Хуралдааны дэлгэрэнгүй тэмдэглэл
	6-11

	
	1.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2022.01.28-ны өдөр өргөн мэдүүлсэн, анхны хэлэлцүүлэг/
	6-9

	
	2.Монгол Улсын 2022 оны төсвийн тухай хуулийн төсөлтэй хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төсөл /Засгийн газар 2022.01.28-ны өдөр өргөн мэдүүлсэн, анхны хэлэлцүүлэг /
	9-10

	
	3.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.01.28-ны өдөр өргөн мэдүүлсэн, гурав дахь хэлэлцүүлэг/
	10-11


Монгол Улсын Их Хурлын 2022 оны ээлжит бус чуулганы 

Төсвийн байнгын хорооны 01 дүгээр сарын 31-ний өдөр

/Даваа гараг/-ийн хуралдааны товч тэмдэглэл


Төсвийн байнгын хорооны дарга Ч.Хүрэлбаатар  ирц, хэлэлцэх асуудлын дарааллыг танилцуулж, хуралдааныг даргалав. 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төсвийн байнгын хорооны дарга Ч.Хүрэлбаатар, Улсын Их Хурлын гишүүн Г.Амартүвшин, С.Одонтуяа, Б.Пүрэвдорж, Д.Тогтохсүрэн, Г.Тэмүүлэн нар “Их эзэн Чингис хаан” танхимд биечлэн, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 
Хуралдаанд ирвэл зохих 19 гишүүнээс 10 гишүүн цахим хуралдааны программын ирцэд бүртгүүлж, 52.6 хувийн ирцтэйгээр хуралдаан 12 цаг 07 минутад Төрийн ордны “Их эзэн Чингис хаан”  танхимд эхлэв. 

Чөлөөтэй: Ж.Батсуурь, Ц.Даваасүрэн, Л.Мөнхбаатар, Ц.Сандаг-Очир;
Тасалсан: С.Ганбаатар.


Нэг.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2022.01.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн хөрөнгө оруулалтын газрын дарга Ч.Чимидсүрэн, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Одонтуяа, Макро эдийн засгийн бодлогын хэлтсийн дарга Ж.Ганбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт  нар “Их эзэн Чингис хаан” танхимд биечлэн, Улсын Их Хурлын гишүүн, Сангийн сайд Б.Жавхлан цахимаар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.


Байнгын хорооны дарга Ч.Хүрэлбаатарын тавьсан асуултад Сангийн сайд Б.Жавхлан цахимаар, Сангийн яамны Төрийн нарийн бичгийн дарга Ж.Ганбат “Их эзэн Чингис хаан” танхимаас тус тус хариулж, тайлбар хийв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томьёоллоор санал хураалтыг MyРarliament программыг ашиглан цахим хэлбэрээр явуулав.
Ч.Хүрэлбаатар: Улсын Их Хурлын гишүүн Ч.Хүрэлбаатар, Г.Амартүвшин, Д.Тогтохсүрэн, Г.Тэмүүлэн, Б.Чойжилсүрэн нарын гаргасан, Төслийн 1 дүгээр зүйлийн Эдийн засгийн үндсэн үзүүлэлтийн 7-д тусгагдсан “Нэгдсэн төсвийн хөрөнгийн зардлын хэмжээ тэрбум төгрөгөөр 2022 онд “4,906.7” гэснийг “4,809.6” гэж, Дотоодын нийт бүтээгдэхүүнд эзлэх хувь 2022 онд “10.5” гэснийг “10.3” гэж тус тус өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  9
Татгалзсан:

  4
Бүгд:


13
69.2 хувийн саналаар дэмжигдлээ.

Байнгын хорооноос гарах санал, дүгнэлтийг Байнгын хорооны дарга Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 15 минутад хэлэлцэж дуусав. 
Хоёр.Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төсөл /Засгийн газар 2022.01.28-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн хөрөнгө оруулалтын газрын дарга Ч.Чимидсүрэн, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Одонтуяа, Макро эдийн засгийн бодлогын хэлтсийн дарга Ж.Ганбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт  нар “Их эзэн Чингис хаан” танхимд биечлэн, Улсын Их Хурлын гишүүн, Сангийн сайд Б.Жавхлан цахимаар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг зүйл бүрээр хэлэлцэв. 

Төслийн 1, 2, 3 дугаар зүйлийг тус бүрээр хэлэлцэж дуусав. 
Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т заасны дагуу Байнгын хорооны дарга Ч.Хүрэлбаатар хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyРarliament программыг ашиглан цахим хэлбэрээр явуулав.
Ч.Хүрэлбаатар: Монгол Улсын 2022 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн:
10
Татгалзсан:

  4
Бүгд:


14
71.4 хувийн саналаар горимын санал дэмжигдлээ.


Байнгын хорооноос гарах санал, дүгнэлтийг Байнгын хорооны дарга Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 25 минутад хэлэлцэж дуусав. 
Гурав.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2022.01.28-ны өдөр өргөн мэдүүлсэн, гурав дахь хэлэлцүүлэг/ 

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга Ж.Ганбат, мөн яамны Төсвийн хөрөнгө оруулалтын газрын дарга Ч.Чимидсүрэн, Хөгжлийн санхүүжилтийн газрын дарга И.Батхүү, Санхүүгийн бодлогын газрын дарга Б.Сүх-Очир, Хууль, эрх зүйн газрын дарга З.Энхболд, Төсвийн нэгтгэлийн хэлтсийн дарга Г.Золбоо, Төсвийн зарлагын хэлтсийн дарга М.Санжаадорж, Төсвийн орлогын хэлтсийн дарга Б.Тэлмүүн, Өрийн удирдлагын хэлтсийн дарга Б.Одонтуяа, Макро эдийн засгийн бодлогын хэлтсийн дарга Ж.Ганбаяр, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт  нар “Их эзэн Чингис хаан” танхимд биечлэн, Улсын Их Хурлын гишүүн, Сангийн сайд Б.Жавхлан цахимаар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ё.Энхсайхан, мөн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа, Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу нар байлцав.


Төсвийн төсөлтэй холбогдуулан Улсын Их Хурлын гишүүдээс асуулт, санал гараагүй болно.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслийн талаар Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалтыг MyРarliament программыг ашиглан цахим хэлбэрээр явуулав.
Ч.Хүрэлбаатар: Улсын Их Хурлын гишүүн Х.Баделхан, Т.Аубакир нарын гаргасан, Төслийн 1 дүгээр хавсралтын XIII.1.1.238-д тусгагдсан Бага сургуулийн барилга, 160 суудал, Баян-Өлгий, Ногооннуур сум, 2 дугаар баг гэсэн төсөл, арга хэмжээний “2 дугаар баг” гэснийг “6 дугаар баг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
  9
Татгалзсан:

  5
Бүгд:


14
64.3 хувийн саналаар дэмжигдлээ.


Байнгын хорооноос гарах санал, дүгнэлтийг Байнгын хорооны дарга Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

 Байнгын хорооны хуралдаанаар 3 асуудал хэлэлцэв.


Хуралдаан 20 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 12 цаг 27 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН ХОРООНЫ 
ДАРГА 







Ч.ХҮРЭЛБААТАР

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ ЭЭЛЖИТ БУС ЧУУЛГАНЫ

ТӨСВИЙН БАЙНГЫН ХОРООНЫ 2022 ОНЫ 01 ДҮГЭЭР САРЫН 31-НИЙ

 ӨДӨР /ДАВАА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ч.Хүрэлбаатар: Төсвийн байнгын хорооны гишүүдийг цахимаар орохыг урьж байна. 
Танхимд 5 гишүүн байна. Тогтохсүрэн гишүүн, Амартүвшин гишүүн, Тэмүүлэн гишүүн, Одонтуяа гишүүн, Хүрэлбаатар гэсэн 5 гишүүн байна. Танхимаар.

Цахимаар Раднаасэд гишүүн, Батжаргал гишүүн, Чойжилсүрэн гишүүн ингэхээр 8 болж байна. 2 гишүүн ороод ирчихвэл хуралдаан эхэлье.
Ирц бүрдсэн байна. 
Төсвийн байнгын хорооны хуралдааны ирц бүрдсэн байна. 
Танхимд Тогтохсүрэн гишүүн, Амартүвшин гишүүн, Хүрэлбаатар, Тэмүүлэн Одонтуяа гишүүн, цахимаар Булгантуяа, Раднаасэд, Жавхлан сайд, Чойжилсүрэн гишүүн, Батжаргал гишүүн нар оролцож байна.

Нэгэнт ирц бүрдсэн учраас Төсвийн байнгын хорооны хуралдааныг эхэлье.

Өнөөдөр 3 асуудал хэлэлцэнэ.

1 дүгээрт нь Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төсөл. Засгийн газрын 2022 оны 01 дүгээр сарын 28-ны өдөр өргөн мэдүүлсэн, анхны хэлэлцүүлэг. 
2.Монгол Улсын 2022 оны төсвийн тухай хуулийн төслийн хамт өргөн мэдүүлсэн Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төсөл. Засгийн газрын 2022 оны 01 дүгээр сарын 18-ны өдөр өргөн мэдүүлсэн, анхны хэлэлцүүлэг. 

3.Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслүүд. Засгийн газрын 2022 оны 01 дүгээр сарын 28-ны өдөр өргөн мэдүүлсэн, гурав дахь хэлэлцүүлэг гэсэн ийм 3 асуудал байна аа. 

Хэлэлцэх асуудалдаа оръё оо.

Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийн анхны хэлэлцүүлгийг хийе.
Ажлын хэсгийг та бүгдэд танилцуулъя.
Сангийн сайд Болдын Жавхлан, Сангийн дэд сайд Санжаагийн Мөнгөнчимэг, Сангийн яамны Төрийн нарийн бичгийн дарга Жигжидийн Ганбат, Сангийн яамны Хууль зүйн газрын дарга З.Энхболд, Сангийн яамны Төсвийн хөрөнгө оруулалтын газрын дарга Чойгүнсэнгийн Чимидсүрэн, Сангийн яамны Санхүүгийн бодлогын газрын дарга Батүхийн Сүх-Очир, Сангийн яамны Хөгжлийн санхүүжилтийн газрын дарга Идэшийн Батхүү, Сангийн яамны Төсвийн зарлагын хэлтсийн дарга Мижиддоржийн Санжаадорж, Сангийн яамны орлогын хэлтсийн дарга Бямбарагчаагийн Тэлмүүн, Сангийн яамны Төсвийн нэгтгэлийн хэлтсийн дарга Ганболдын Золбоо, Сангийн яамны Макро эдийн засгийн бодлогын хэлтсийн дарга Жавхлангийн Ганбаяр, Хөдөлмөр, нийгмийн хамгааллын сайд Аюушийн Ариунзаяа, Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр, Нийгмийн даатгалын ерөнхий газрын дарга Дондовын Зоригт, Нийгмийн даатгалын ерөнхий газрын Бодлогын хэрэгжилт, судалгааны газрын дарга Цэнд-Аюушийн Ганцэцэг, Нийгмийн хамгааллын яамны Бодлого, төлөвлөлтийн газрын дарга Амарсайханы Хишигбаяр нар хуралдаанд оролцож байна.
Танхимд Пүрэвдорж гишүүн оролцож байна. Өнөөдөр их яриа болчихсон байгаа. Цахимаар Өнөрболор гишүүн бас нэмж оролцож байна.
Улсын Их Хурлын чуулганы хуралдааны дэгийн тухай хуульд заасны дагуу Байнгын хороо бол төслийг зүйл тус бүрээр нь хэлэлцэнэ.
2 зүйл байгаа юм аа. Гэхдээ энэ дээр би 1 саналыг нь бол больдог юм уу л гэж бодоод байна. Сая Ганбат даргатай бас нэлээн ярилаа. Инфляцын тухай асуудал. Ер нь бол 22 онд бол инфляц дээшээ явна аа. Тэгээд Засгийн газар инфляц дээр өөрчлөлт оруулахгүйгээр ороод ирчихсэн байгаа юм. Тэгээд би Ганбат даргаас сая тайлбар өгсөн. Ганбат даргаас л асууя.

22 оны инфляц 6,7 байна аа гэдэгтээ та баталгаатай байна уу. Засгийн газар мэдээж энэ тоог оруулж ирэхдээ Монголбанктайгаа ярьсан байх. Хоорондоо ярьсан байх. Инфляцын түвшин 6,7 байна аа гэдэгтэй итгэлтэй байна уу. Би эргэж асууна шүү энэ асуултыг. Өсөхгүй, инфляц явахгүй хэвээрээ байна аа гэдэг юм оруулж ирж байгаа. Энэ тоог хөдөлгөчхөөр орлого хөдөлчих гээд байна л даа бас. Ганбат дарга. Учиртайхан хариулахгүй бол дараа нь ороогдов.
Ж.Ганбат: Энэ оны Улсын Их Хурлаар баталсан төсвийн хүрээний мэдэгдэл дээр инфляцыг бол 6,7 хувь гээд батлагдсан байгаа. Тэгээд энэ дээрээ бид бол энэ зорилтын хүрээнд хангаж ажиллана аа гэж хэлж байгаа. Тэгээд манай сайд энэ дээр нэмэлтээр тайлбар хэлье гээд хэлж байна. Бид энэ үзүүлэлтээ хангаж ажиллана.
Ч.Хүрэлбаатар: 6,7 гэсэн. Жавхлан сайд

Б.Жавхлан: Би нэмж хариулъя аа, Хүрэлбаатар даргын асуултад. Энэ төсвийн хүрээний мэдэгдэлд тусгасан  инфляцын түвшин бол бид Монголбанктай зөвшилцөж байж мөнгөний бодлогын үндсэн чиглэл яг хэлэлцэх Их Хурал дээр яг чвж байх үед энэ тоог авч ирэх оныхоо энэ судалгаануудад оруулдаг аа. Тэгэхээр энэ төсвийн хүрээний мэдэгдэлд байгаа энэ инфляцын тоо, Монголбанкны мөнгөний бодлогын үндсэн чиглэлд байгаа 2 тоо, энэ тоонууд бол зорилтот түвшин, ирэх жилийн инфляцын зорилтот түвшин. Өөрөөр хэлбэл мөнгөний бодлого бүр агрегатууд энэ инфляцын түвшинд эдийн засгаа байлгахын төлөө ажиллана аа гэсэн үг. Яг бодит инфляцын түвшинг бол Статистикийн ерөнхий газраас сар бүр ингээд гаргаад явдаг. Хэрвээ үүнийг бид 13,7 ч юм уу одоо байгаагаасаа дээш нь гаргаад тавьчих юм бол Монголбанк зорилтот түвшин байхгүй болно оо. Байхгүй болно. Одоо өөрөөр хэлбэл Монголбанк ажилгүй болно оо гэсэн үг. Инфляц өндөр боллоо, Их Хурлаас ийм үүрэг өгсөн, үүнийг зөвшөөрсөн, одоо бид тэр түвшиндээ байна аа л гэдэг ийм юм руу яваад орчихно.Тэр тооцооллууд бол дараагийн асуудлууд аа. Түүнийг бол бид нар тооцооллуудаа хийгээд эрсдэлээ тооцоолоод явж болно. Өөрөөр хэлбэл Монголын төр ямар нэг зорилгогүй болчихно оо л гэсэн үг. Зорилтот түвшин бодит түвшин 2-ын хооронд бол зөрүү байна одоо. Энэ зөрүүг арилгахын төлөө л бид нар ажиллах юм байгаа юм. Ажиллана гэсэн үг. 

Сая Ганбат дарга хэлчихлээ, бас хэлүүлэх гээд байх шиг байна. Энэ төсвийн хүрээний мэдэгдэл дээр байгаа тоо, мөнгөний бодлогын үндсэн чиглэл дээр байгаа тоо бол тэртэй тэргүй бид нарын авсан даалгавар, зорилт юм байгаа юм. Тэгээд үүний төлөө л ажиллана. Яах вэ инфляц гэдэг чинь өөрөө сүүлийн 1 жилийн суурь  тоонууд дээр үндэслэж байдаг тоо. Өнөөдрийн инфляц өмнөх жилийн яг мөн өдөртэй харьцуулна. Энэ оны 6 сарынх өнгөрсөн оны 6 сартай харьцуулна. Ингэж суурийг нь тэгж аваад явна. Тэгэхээр энэ зорилтот түвшиндээ байлгахыг Монголбанк хичээж ажиллана аа гээд сая 01 сард болсон ээлжит бус мөнгөний бодлоыгнхоо хурлаар шийдвэрээ гаргаад мөнгөний төлөвлөгөө хатууруулсан байна лээ. Хэрвээ бид нар зорилтот түвшингээ 13 ... /минут дуусав/

Ч.Хүрэлбаатар: Энэ дээр би ганцхан л зүйл хэлэх гэсэн юм аа. Ер нь 22 онд бол энэ Засгийн газрын ч өмнө тэр ер нь тэр нийт Монголчуудын өмнө тулгамдаж байгаа гол асуудлын нэг бол энэ үнийн өсөлт шүү. Үнийн өсөлтийг бид нар Засгийн газар хэр бодитой тооцоолж харж байгаа вэ л гэдэг энэ зүйлтэй л холбоотой хөндөж энэ асуудлыг бид нар Төсвийн байнгын хороо дээр яриад байгаа юм. Америк бол инфляцын түвшин 7 хувь гарчихсан. Тэгээд инфляцынхаа түвшинг бол ер нь дэлхий нийтээрээ түр зуурын үзэгдэл байх гэж бодож ярьж байснаа одоо бүгдээрээ энэ ер нь нэлээд угширсан тийм үнийн өсөлтүүд явагдах нь ээ гэдэг ийм зүйлийг дэлхий нийтээрээ яриад явж байгаа шүү. Олон төв банкнууд бодлогын хүүгээ нэмэгдүүлээд явж байна. 

Тэгэхээр Монгол Улсад мөн ялгаа байхгүй энэ инфляц бол нэлээд явагдана аа. Үүнийг та бүгдийг сайн мэдэж байгаа юм уу үгүй юм уу. Бодлогоо бодитой төлөвлөж байгаа юм уу үгүй юм уу гэдэг л ийм асуудал шүү. Тэгэхээр та бүгд энэ хэвээрээ байна аа гэж ярьж байгаа чинь бодит байдалтай нийцэхгүй шүү. Нийцэхгүй. Тэгээд ийм богинохон хугацаанд ороод ирчихсэн. Хэрвээ энэ инфляцын түвшинг хөдөлгөвөл орлого хөдөлчих гээд байна л даа, ер нь ингэхэд. 
Тэгэхээр инфляц дээрээ нэлээн сайн анхаарал тавьцгаагаарай. Ийм ярьж байгаа шиг тийм амар та бүгд үүнийг бол барьж чадахгүй шүү. Нэлээн бодлогын арга хэмжээг угсруулж авч байж мөнгөний бодлогоо зөв явуулж байж энэ арга хэмжээ авах болов уу. Тээвэрлэлтийн асуудлаа шийдэж байж гэдгийг би бол энд онцолж хэлмээр байна аа.

Ингээд 1 зарчмын зөрүүтэй санал байгаа. Өөр зарчмын зөрүүтэй санал гаргах гишүүд байна уу.
Тэгвэл би энэ зарчмын зөрүүтэй саналыг та бүгдэд уншиж танилцуулъя.

Төслийн 1 дүгээр зүйлийн Эдийн засгийн үндсэн үзүүлэлтийн 7-д тусгагдсан “Нэгдсэн төсвийн хөрөнгийн зардлын хэмжээ тэрбум төгрөгөөр 2022 онд “4,906.7” гэснийг “4,809.6” гэж, Дотоодын нийт бүтээгдэхүүнд эзлэх хувь 2022 онд “10.5” гэснийг “10.3” гэж тус тус өөрчлөх. Санал гаргасан Улсын Их Хурлын гишүүн Хүрэлбаатар, Амартүвшин, Тогтохсүрэн, Тэмүүлэн, Чойжилсүрэн. Тийм зарчмын зөрүүтэй санал байна. 
Зарчмын зөрүүтэй саналаар санал хураалт явуулна аа. Цахимаар туршилтын санал хураалт явуулъя.

Саяын уншсан саналыг дэмжье гэдэг туршилтын санал шүү. Гишүүд саналаа анхааралтай өгөөрэй.
Санал хураалт явуулъя. Санал хураалт. Саяын уншиж танилцуулсан саналыг дэмжье гэдэг санал хураалт явуулъя. Гишүүд анхааралтай оролцоорой.
Энд Пүрэвдорж гишүүн ирцэд ороод нэмэгдэж байгаа шүү. Раднаасэд гишүүн бас дэмжиж байгаа. Жавхлан сайд бас дэмжиж байгаа.
Санал дэмжигдлээ.

Санал хураалт явуулж дууслаа. 

Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуульд өөрчлөлт оруулах тухай хуулийн төслийн анхны хэлэлцүүлгийг хийсэн талаар Байнгын хорооноос гарах санал, дүгнэлтийг Хүрэлбаатар уншина аа.

Хуулийн төслийн анхны хэлэлцүүлгийг явуулж дууслаа.

2 дахь асуудалдаа оръё.

Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийн анхны хэлэлцүүлгийг хийе.

Ажлын хэсэг хэвэндээ.

Хуулийн төслийн 1 дүгээр зүйлтэй холбогдуулаад асуулт асууж, зарчмын зөрүүтэй санал гаргах гишүүн байна уу. Алга аа.

Хуулийн төслийн 2 дугаар зүйлтэй холбогдуулан асуулт асууж, зарчмын зөрүүтэй санал гаргах гишүүн байна уу. Алга аа. 
Хуулийн төслийн 3 дугаар зүйлтэй холбогдуулан асуулт асууж, зарчмын зөрүүтэй санал гаргах гишүүн байна уу. Алга аа. 

Хуулийн төслийн зарчмын зөрүүтэй саналын томьёолол гараагүй тул анхны хэлэлцүүлгийг эцэслэн батлах үе шаттай нэгтгэн явуулъя гэдэг горимын саналыг гаргаж байна аа. Ажлын хэсгийн зүгээс. Ажлын хэсэг ч юу байх вэ, нөгөө 5 гишүүн.
Санал хураалт явуулъя. Саяын саналаар. Анхны хэлэлцүүлгийг эцэслэн батлах үе шаттай нэгтгэн явуулъя гэдэг горимын санал гаргаж байна. Санал хураалт.

Баделхан гишүүн дэмжиж гар өргөж байна. 
Баделхан гишүүн санал хэлэх үү. Баделхан гишүүнд микрофон өгье.

Баделхан гишүүнд микрофон өгье.

Х.Баделхан: Одоо сонсогдож байна уу. 
Ч.Хүрэлбаатар: Сонсогдож байна аа.
Х.Баделхан: Та бүхэнд өдрийн мэнд хүргэе. Өчигдөр Аубакир гишүүн тантай ярьсан гэсэн. Манай энэ дээр нэг санал хураалт байгаа л даа.
Ч.Хүрэлбаатар: Баделхан гишүүн ээ, 3 дахь асуудал. Болоогүй байгаа.

Х.Баделхан: 3 дахь асуудал уу. Баярлалаа.

 Ч.Хүрэлбаатар: Түрүүн санал хураасан. Санал хураалт дэмжигдсэн. Дахиад горимын саналыг дахиад нөгөө 5 гишүүн гаргаж байна. Анхны хэлэлцүүлгийг эцэслэн батлах үе шаттай нэгтгэн явуулъя гэдэг горимын санал гаргаж байна.

Санал хураалт. Гишүүд анхааралтай оролцоорой. 

Хуралдаанд оролцсон гишүүдийн 71,4 хувь нь дэмжиж байна.

Санал, дүгнэлтийг Хүрэлбаатар нэгдсэн хуралдаанд танилцуулна. Хуулийн төслийн анхны хэлэлцүүлгийг явуулж дууслаа.

3 дахь асуудалдаа оръё. 
Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслийн гурав дахь хэлэлцүүлгийг хэлэлцэж эхэлье.
Ажлын хэсэг мөн хэвээрээ.
Нэгдсэн хуралдаанаар 2 дахь хэлэлцүүлгээр олонхын дэмжлэг авсан саналыг төсвийн төсөлд нэмж тусгаад эцсийн хувилбарыг танилцуулгын хамтаар та бүгдэд тараасан.

Эцсийн хувилбарын төсөл болон танилцуулгатай холбогдуулан асуух асуулттай гишүүд байна уу. Алга аа.

Монгол Улсын хөрөнгө оруулалтын төсөл, арга хэмжээний төсөвт өртөг, санхүүжих дүнг өөрчлөх агуулга, зарчмыг алдагдуулахгүйгээр арга хэмжээний нэр, хүчин чадал, байршилтай холбоотой залруулга хийх саналтай гишүүн байна уу. Баделхан гишүүн байгаа.
Баделхан гишүүний ирүүлсэн саналыг би уншаад өгчихье. Болох уу, Баделхан гишүүн ээ. Болно.
Төслийн 1 дүгээр хавсралтын XIII.1.1.238-д тусгагдсан Бага сургуулийн барилга, 160 суудал, Баян-Өлгий, Ногооннуур сум, 2 дугаар баг гэсэн төсөл, арга хэмжээний “2 дугаар баг” гэснийг “6 дугаар баг” гэж өөрчлөх. Санал гаргасан Улсын Их Хурлын гишүүн Баделхан, Аубакир байна.

Саяын уншиж танилцуулсан санал хураалт явуулъя. Дэмжье гэдэг.

Санал дэмжигдлээ. 64,3 хувийн саналаар дэмжигдэж байна.

Монгол Улсын 2022 оны төсвийн тухай хуульд өөрчлөлт оруулах тухай, Нийгмийн даатгалын сангийн 2022 оны төсвийн тухай хуульд өөрчлөлт оруулах тухай хуулийн төслийн гурав дахь хэлэлцүүлэг бэлтгэсэн талаар Байнгын хорооноос гарах санал, дүгнэлтийг Улсын Их Хурлын гишүүн Хүрэлбаатар танилцуулна.

Тодотголын 2022 оны төсвийн тодотголын төслийн 3 дахь хэлэлцүүлгийг хийж дууслаа.

Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье.

Баярлалаа.
ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

